ԱՄՓՈՓԱԹԵՐԹ

«Մարզադպրոցների կառավարման և գործունեության կազմակերպման արդյունավետության բարձրացմանն ուղղված միջոցառումների ծրագիրը հաստատելու մասին» ՀՀ կառավարության արձանագրային որոշման նախագծի վերաբերյալ
	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարության 30.05.2017թ. թիվ 01/9-2/9598-17 գրությունով
	Նախագծի 1-ին կետով հաստատվող՝ Մարզադպրոցների կառավարման և գործունեության կազմակերպման արդյունավետության բարձրացմանն ուղղված 2017 թվականի միջոցառումների ծրագրի հավելվածի (այսուհետ` Հավելված) 4-րդ և 24-րդ կետերի «Ֆինանսավորման աղբյուրը» սյունակում «ՀՀ պետական բյուջե» բառերն անհրաժեշտ է փոխարինել «ՀՀ պետական բյուջեից լրացուցիչ ֆինանսավորում չի պահանջվում» բառերով, 16-րդ կետի նույն սյունակից անհրաժեշտ է հանել «ՀՀ պետական բյուջե,» բառերը, 5-րդ կետի «Միջոցառման անվանումը» սյունակից` «ուսումնական գծով փոխտնօրենների, հրահանգիչ-մեթոդիստների,» բառերը (ՀՀ 2017 թվականի պետական բյուջեով միջոցներ նախատեսվել են միայն մարզիչ-մանկավարժների վերապատրաստման գծով), իսկ 17-րդ կետում «Ֆինանսավորման աղբյուրը» սյունակում նշված «ՀՀ պետական բյուջե» բառերը փոխարինել «Օրենքով չարգելված այլ միջոցներ» բառերով:
Միաժամանակ, անհրաժեշտ է Հավելվածի 14-րդ և 15-րդ կետերում ներկայացված մարզադպրոցների, մարզակառույցների և մարզադահլիճների վերանորոգման, հիմնանորոգման և ջեռուցման համակարգերի վերանորոգման և կառուցման միջոցառումները ներկայացնել ըստ առանձին օբյեկտների (կոնկրետ մարզակառույցների, մարզադպրոցների և մարզադահլիճների), դրանցից յուրաքանչյուրի գծով ֆինանսավորման ծավալների, ֆինանսավորման աղբյուրների և պատասխանատուների: Ընդ որում, ՀՀ պետական բյուջեի միջոցների հաշվին իրականացվող միջոցառումներն անհրաժեշտ է ներկայացնել ՀՀ 2017 թվականի պետական բյուջեով նախատեսված հատկացումներին համապատասխան:
	4-րդ, 24-րդ,16-րդ և 17-րդ կետերում կատարվել է համապատասխան փոփոխություն: 
5-րդ, 14 և 15-րդ կետերըը չի ընդունվել, քանի որ ՀՀ սպորտի և երիտասարդության հարցերի նախարարության առաջարկությամբ միջոցառումների ծրագրից <<2017թվական>> բառերը հանվել են և և վերոհիշյալ կետերը հանդիսանում են շարունակական ծրագրեր:

	ՀՀ սպորտի և երիտասարդության հարցերի նախարարության 26.05.2017թ. թիվ 1/05/675-17 գրությունով
	Ի կատարումն ՀՀ վարչապետի 25.05.2017 թվականի մայիսի 25-ի № 02/14.4/12246-17 հանձնարարականի՝ Ձեզ եմ ներկայացնում «Մարզադպրոցների կառավարման և գործունեության կազմակերպման արդյունավետության բարձրացմանն ուղղված 2017 թվականի միջոցառումների ծրագիրը հաստատելու մասին» ՀՀ վարչապետի որոշման նախագծի (այսուհետ՝ Նախագիծ) վերաբերյալ ՀՀ սպորտի և երիտասարդության հարցերի նախարարության առաջարկությունները և Նախագծի հավելվածի՝ ՀՀ սպորտի և երիտասարդության հարցերի նախարարության կողմից խմբագրված տարբերակը:
1. Նախագծի վերնագիրը անհրաժեշտ է խմբագրել, քանի որ հավելվածը պարունակում է նաև դրույթներ (11-րդ, 17-րդ, 28-րդ, 29-րդ, 30-րդ կետեր), որոնք մարզադպրոցներին չեն վերաբերում և դրույթներ, որոնք պետք է իրականացնել շարունակական կերպով, այլ ոչ թե միայն 2017 թվականին (4-րդ, 5-րդ, 14-րդ, 15-րդ, 16-րդ, 17-րդ, 21-րդ կետեր):
2. Նախագծի 2-րդ կետը առաջարկում ենք շարադրել հետևյալ կերպ.

«2. Ծրագրում ընդգրկված պատասխանատու գերատեսչությունների ղեկավարներին՝ յուրաքանչյուրն իր մասով հաշվետու տարվա ավարտից հետո յուրաքանչյուր եռամսյակին հաջորդող 15 օրվա ընթացքում Հայաստանի Հանրապետության վարչապետին ներկայացնի կատարված աշխատանքների արդյունքների վերաբերյալ հաշվետվություն:»:
3-րդ կետի «Ակնկալվող արդյունքը» սյունակը լրացնել «3-4 մարզաձևերի համար» բառերով: Կետի «Պատասխանատու կատարողը» սյունակը շարադրել հետևյալ խմբագրությամբ. «ՀՀ կրթության և գիտության նախարարություն (Հայաստանի ֆիզիկական կուլտուրայի և սպորտի պետական ինստիտուտ)»: «Համակատարողը» սյունակը լրացնել «ՀՀ սպորտի և երիտասարդության հարցերի նախարարություն» բառերով:
4. 4-րդ կետի «Պատասխանատու կատարողը» սյունակը շարադրել հետևյալ խմբագրությամբ. «ՀՀ կրթության և գիտության նախարարություն (Հայաստանի ֆիզիկական կուլտուրայի և սպորտի պետական ինստիտուտ)»: «Համակատարողը» սյունակը լրացնել «ՀՀ սպորտի և երիտասարդության հարցերի նախարարություն» բառերով»:

5. 8-րդ կետի «Պատասխանատու կատարողը» սյունակից հանել «ՀՀ սպորտի և երիտասարդության հարցերի նախարարություն» բառերը և դրանք լրացնել «Համակատարողը» սյունակում:

6. 16-րդ կետի «Ֆինանսավորման մոտավոր արժեքը» սյունակի «200000.0» թիվը փոխարինել «300000.0» թվով:


	Կատարվել են համապատասխան փոփոխություններ
2-րդ կետը Չի ընդունվել, քանի որ սպորտի բնագավառի կատարված աշխատանքների արդյունքները անհրաժեշտ է ամփոփել լիզոր մարմնի կողմից


	ՀՀ առողջապահության նախարարության 26.05.2017թ. թիվ ԼԱ/6699-17 գրությունով
	Նախագծի հավելվածի 8-րդ կետի` «Մարզադպրոցների բժշկական անձնակազմի վերապատրաստման կարգի և չափորոշիչների մշակում:», վերաբերյալ հայտնում եմ, որ մասնագիտական վերապատրաստման կրթական ծրագրերը հաստատում են այդ վերապատրաստումները իրականացնող կազմակերպությունները: Բժշկական անձնակազմի մասնագիտական վերապատրաստման կրթական ծրագրերը հաստատում և վերապատրաստումները իրականացնում է ՀՀ կրթության  և գիտության նախարարությունը, մասնավորապես` Երևանի Մ.Հերացու անվան պետական բժշկական համալսարանը, ուստի մարզադպրոցների բժշկական անձնակազմի վերապատրաստման կարգի և չափորոշիչների մշակման կետի պատասխանատու կատարող առաջարկում եմ սահմանել ՀՀ կրթության  և գիտության նախարարությանը:
 Նախագծի հավելվածի 10-րդ կետի կատարման ժամկետը սյունյակում առաջարկում եմ նշել 2018 թվականի հուլիս:

Նախագծի հավելվածի 25-րդ կետի «Համակատարող» սյունակում, որպես համակատարող, ավելացնել «ՀՀ առողջապահության նախարարություն» բառերը:  

 
Նախագծի հավելվածի 29-րդ կետի «Միջոցառման անվանումը» և «Ակնկալվող արդյունքը» սյունակներում «մասնավոր մարզադահլիճներ» բառերից առաջ ավելացնել «մարզադպրոցներում» բառը:

 Միաժամանակ անհրաժեշտ է ՀՀ առողջապահության նախարարությանը «Մարզադպրոցների կառավարման և գործունեության կազմակերպման արդյունավետության բարձրացմանն ուղղված 2017 թվականի միջոցառումների» ծրագիրը հաստատելու մասին համատեղ հրամանի նախագծում՝ ներառել որպես ստորագրող երրորդ կողմ, քանի որ ՀՀ առողջապահության նախարարությունը հավելվածում ներառված միջոցառումներում ևս հանդիսանում է առաջին կատարող:

	Կատարվել են համապատասխան փոփոխություններ:
Նախագծի հավելվածի 29-րդ կետը հանվել է:
Վերջին պարբերությունը չի ընդունվել, քանի որ համատեղ հրամանի նախագիծը փոփոխվել է ՀՀ կառավարության արձանագրային որոշման նախագծի


	ՀՀ ԿԱ քաղաքաշինության պետական կոմիտեի 26.05.2017թ. թիվ 01/14.1/3021-17 գրությունով
	Միջոցառումների ծրագրի 14-րդ կետի վերաբերյալ առարկություն չունենք:         

Միաժամանակ առաջարկվում է ծրագրի 15-րդ կետը հանել նախագծից, քանի որ 2017 թվականի ՀՀ պետական բյուջեով որևէ մարզադպրոցի ջեռուցման համակարգերի վերանորոգում և կառուցում նախատեսված չէ: 


	Չի ընդունվել, քանի որ կատարման ժամկետը 2017թ. փոփոխվել է դարձել շարունակական

	ՀՀ ԿԱ պետական գույքի կառավարման վարչության 23.05.2017թ. թիվ 01/22.32/3200-17 գրությունով
	Դիտողություններ և առաջարկություններ չունի:
	Ընդունվել է ի գիտություն

	ՀՀ կրթության և գիտության նախարարության 26.05.2017թ. թիվ 01/15/6819-17 գրությունով
	Հավելվածի 20-րդ կետ.  Արտադպրոցական կրթադաստիարակչական հաստատությունների մասին ՀՀ օրենքի նախագծի մշակում: 

Արտադպրոցական կրթադաստիարակչական հաստատությունների գործունեությունը կանոնակարգվում է «Կրթության մասին», «Մանկապատանեկան սպորտի մասին», «Ֆիզիկական կուլտուրայի և սպորտի մասին» ՀՀ օրենքներով:
Համաձայն «Կրթության մասին» ՀՀ օրենքի (հոդված 13, հոդված 20)` արտադպրոցական կրթությունը լրացուցիչ կրթության բաղկացուցիչ մասն է կազմում և իրականացնում է տարաբնույթ, բազմաբովանդակ լրացուցիչ կրթադաստիարակչական ծրագրեր: 

Կրթության մասին ՀՀ օրենքի 20-րդ հոդվածի 2-րդ կետի համաձայն՝ Արտադպրոցական դաստիարակությունն իրականացվում է մանկապատանեկան ստեղծագործական և գեղագիտական կենտրոնների, երաժշտական, նկարչական և արվեստի դպրոցների, ակումբների, պատանի հայրենասերների, տեխնիկների, բնասերների և տուրիստական կայանների, մարզադպրոցների, առողջարարական ճամբարների և արտադպրոցական դաստիարակություն իրականացնող այլ կազմակերպությունների միջոցով: 

  Փաստեմ, որ ՀՀ կառավարության 2002 թվականի դեկտեմբերի  13-ի N 2145-Ն որոշմամբ հաստատվել է Հայաստանի Հանրապետության պետական արտադպրոցական կրթադասատիարակչական ուսումնական հաստատություն պետական ոչ առևտրային կազմակերպության օրիինակելի կանոնադրությունը, որը հստակ կանոնակարգում է  արտադպրոցական կրթադաստիարակչական ուսումնական հաստատությունների (այդ թվում՝ մարզադպրոցների),  գործունեությունը, առարկան և նպատակը, տեսակները, կառավարումը, հաստատությանն ամրացված գույքը և ֆինանսատնտեսական գործունեությունը, կրթադաստիարակչական գործընթացի մասնակիցներին: 

Ելնելով վերոգրյալից, ՀՀ կրթության և գիտության նախարարությունը նպատակահարմար չի համարում նման օրենքի մշակումը:
	Կատարվել է համապատասխան փոփոխություն


	ՀՀ ԳՆ սննդամթերքի անվտանգության պետական ծառայության 29.05.2017թ. թիվ 01/15.1/2294-17 գրությունով
	«Մարզադպրոցների կառավարման և գործունեության կազմակերպման արդյունավետության բարձրացմանն ուղղված 2017 թվականի միջոցառումների ծրագիրը հաստատելու մասին» Հայաստանի Հանրապետության վարչապետի որոշման նախագծի հավելվածի 29-րդ կետով սահմանված միջոցառման վերաբերյալ հայտնում ենք, որ Մաքսային միության (Եվրասիական տնտեսական միության) հանձնաժողովի 2011 թվականի դեկտեմբերի 9-ի N 880 որոշմամբ հաստատված «Սննդամթերքի անվտանգության մասին» Մաքսային միության տեխնիկական կանոնակարգի 24-րդ հոդվածի 1-ին մասի 4-րդ և 5-րդ կետերի համաձայն մարզիկների համար նախատեսված սննդամթերքը և սննդում օգտագործվող կենսաբանորեն ակտիվ հավելումները հանդիսանում են հատուկ նշանակության սննդամթերք, իսկ ըստ 4-րդ կետի հատուկ նշանակության սննդամթերքը ենթակա է պետական գրանցման: 

«Սննդամթերքի անվտանգության մասին» ՀՀ օրենքի 12-րդ հոդվածի 6-րդ մասի համաձայն՝ Հայաստանի Հանրապետությունում թույլատրվում է արտադրել, ներմուծել և շուկայահանել այն հատուկ նշանակության և հարստացված սննդամթերքը, որը գրանցված է և ունի պետական գրանցման վկայական:

Այդ ոլորտում պետական վերահսկողությունն իրականացվում է ստուգումների տարեկան ծրագրին համաձայն՝ ՀՀ կառավարության 2013 թվականի փետրվարի 28-ի N 338-Ն որոշման N2 հավելվածով սահմանված ստուգաթերթով, «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված կարգով,  հետևաբար բացակայում է նշված միջոցառման իրականացման անհրաժեշտությունը:

Միաժամանակ առաջարկում ենք համապատասխանեցնել որոշման նախագծի 1-ին կետում և նախագծի հավելվածում նշված ժամկետները:


	Կատարվել են համապատասխան փոփոխություններ:



	ՀՀ Երևանի քաղաքապետի 27.06.2017թ. թիվ 
01/7-37541 հ
 գրությունով
	Դիտողություններ և առաջարկություններ չունի:
	Ընդունվել է ի գիտություն

	ՀՀ արդարադատության նախարարի 30.05.2017թ. թիվ 
01/14/9087-17

 գրությունով
	1. Նախագծի 1-ին կետով  հաստատվում է Մարզադպրոցների կառավարման և գործունեության կազմակերպման արդյունավետության բարձրացմանն ուղղված 2017 թվականի միջոցառումների ծրագիրը /այսուհետ՝ ծրագիր/, որի 1-2-րդ, 7-9-րդ, 19-րդ, 22-րդ և 29-րդ կետերով նախատեսվում է մարզադպրոցների կառավարման և գործունեության կազմակերպման արդյունավետության բարձրացմանն ուղղված տարբեր չափորոշիչների, կարգերի, ծրագրերի և ցանկերի մշակմանն ուղղված միջոցառումների իրականացում, սակայն վերոնշյալ կետերով չեն նախատեսվում, թե ինչ իրավական ակտերի տեսքով են դրանք ընդունվելու և ինչ  իրավական ակտերով են սահմանված դրանց ընդունման իրավական հիմքերը, ինչը չի բխում Իրավական ակտերի մասին Հայաստանի Հանրապետության օրենքի 37-րդ հոդվածի 7-րդ մասի դրույթներից՝ համաձայն որոնց՝ իրավական ակտը պետք է լինի լիակատար, ավարտված և լիովին կարգավորի ակտով նախատեսված հարաբերությունների բոլոր առանձնահատկությունները: Իսկ եթե հնարավոր կամ նպատակահարմար չէ այդ հարաբերությունների բոլոր առանձնահատկությունները կարգավորել տվյալ իրավական ակտով, ապա դրանում հղումների ձևով կամ առանձին մասերով պետք է սահմանվեն այն իրավական ակտերի տեսակները, որոնցով կարգավորվելու են չկարգավորված հարաբերությունները, կամ նշվեն այն իրավաստեղծ մարմինները, որոնք պետք է կարգավորեն դրանք: 
Այդ կապակցությամբ անհրաժեշտ է հաշվի առնել նաև ՀՀ Սահմանադրության 6-րդ հոդվածի 2-րդ մասի կարգավորումները, համաձայն որոնց՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական իրավական ակտեր:

Անհրաժեշտ է նաև նկատի ունենալ Իրավական ակտերի մասին Հայաստանի Հանրապետության օրենքի 19-րդ հոդվածի 1-ին մասի պահանջները, համաձայն որոնց՝ Հայաստանի Հանրապետության նախարարները` նորմատիվ հրամաններ, իսկ մարզպետները, Երևանի քաղաքապետը` նորմատիվ որոշումներ ընդունում են միայն Հայաստանի Հանրապետության Սահմանադրությամբ, Հայաստանի Հանրապետության օրենքներով, Հայաստանի Հանրապետության Նախագահի հրամանագրերով և կարգադրություններով, Հայաստանի Հանրապետության կառավարության և վարչապետի որոշումներով ուղղակի նախատեսված դեպքերում և սահմաններում:

2. Նկատի ունենալով ՀՀ Նախագահի 2007 թվականի հուլիսի 18-ի ՆՀ-174-Ն հրամանագրի պահանջները՝ ծրագրի 22-րդ կետի  Համակատարող սյունակում անհրաժեշտ է լրացնել համաձայնությամբ բառը:

3. Նախագիծն անհրաժեշտ է համաձայնեցնել շահագրգիռ մարմինների հետ:

	Կատարվել են համապատասխան փոփոխություններ


	ՀՀ կառավարության աշխատակազմի սոցիալական վարչության 06.07.2017թ. թիվ 
02/14.4/15484-17
	1. Արձանագրային որոշման նախագիծը (այսուհետ՝ նախագիծ) անհրաժեշտ է համաձայնեցնել շահագրգիռ մարմինների հետ, քանի որ կից ամփոփաթերթում առկա կարծիքները վերաբերվում են ՀՀ վարչապետի, այլ ոչ թե ՀՀ կառավարության արձանագրային որոշման նախագծին:

2. Նախագծով ոչ թե պետք է հաստատվի «Հայաստանի Հանրապետությունում մարզադպրոցների կառավարման և գործունեության կազմակերպման արդյունավետության բարձրացման ուղղված միջոցառումների ծրագիրը», այլ հավանություն տրվի ծրագրին համաձայն N 1  հավելվածի և դրա իրականացման միջոցառումների ժամանակացույցին՝ համաձայն N 2  հավելվածի:

3. Նախագծից պետք է հանվի <<ՀՀ սպորտի և երիտասարդության հարցերի նախարարին՝ հաշվետու տարվա ավարտից հետո` մինչև տվյալ տարվա փետրվարի 15-ը, Հայաստանի Հանրապետության վարչապետին ներկայացնել կատարված աշխատանքների արդյունքների մասին հաշվետվություն>> հանձնարարականը, քանի որ նախագծի հավելվածով նախատեսվող յուրաքանչյուր միջոցառում վերցվելու է հսկողության և դրանց կատարման մասին ՀՀ կառավարության աշխատակազմ է ներկայացվելու առանձին տեղեկատվություն։

4. Նախագծի հավելվածով նախատեսված միջոցառումները պետք է դասավորել ժամանակագրական կարգով:

5. Նախագծին պետք է կցել տեղեկանք-հիմնավորում, տեղեկանք բյուջեի ծախսերի մասին և տեղեկանք այլ իրավական ակտերում փոփոխություններ կատարելու անհրաժեշտության մասին:


	1.ՀՀ վարչապետի հանձնարարությամբ նախագիծը փոխվել է ՀՀ կառավարության արձանագրային որոշման, ուստի կարծում ենք, որ նույնաբովանդակ նախագիծը շահագրգիռ մարմինների հետ ևս մեկ անգամ քննարկելու անհրաժեշտություն չկա:
2,3,4 կետերը ընդունվել է և կատարվել է համապատասխան փոփոխություն:

5-րդ կետի վերաբերյալ՝ նախագծի համապատասխան կետերը հանդիսանում են շարունակական ծրագրեր:








